
12. Domëgna dal ann liturgich C, ai 23.06.13 - nr. 30
Formaziun: Eniann da d’altonn vëgnel motü da jì ta San Martin en curs de formaziun 
por catecheć dl’Eucaristia, tanco chi co acompagnëia les porsones co preparëia mitans y 
mituns dla Pröma Comegnun. Le curs döra endöt 5 sabedes, plü avisa ai 28 de setëmber, 
ai 12 y 19 d’otober, ai 9 y ai 23 de novëmber, dagnora dales 9 ales 12:30 y dales 14 ales 17. 
Al sarà referënć desvalis: Mag. Markus Felderer, siur Ulrich Fistill, dr. Luis Gurndin, siur 
Tone Fiung, Anna Maria Fiung y Brigitte Hofmann Demetz. Le cost dal curs vën sorantut 
diretamonter dla Cöra. Chi co oress tó pert dess se lascé adentëne anter la fin d’agost pa 
Carlo Suani al nr. 348/6290572 o diretamonter te calogna.

Conzert: En sabeda ai 29 de jügn ales 21:00 saràl te nosta dlijia en conzert sacral con 
Angela Palfrader ala vidora, Esther Videsott al saxofônn y Ivan Tibolla al orgo. Ai porta dant 
tòć de J.S. Bach, C. Debussy, P. Dubois y composiziuns de Tibolla enstës. Düć è bel enviês.

Sport: Desco belo da val’ agn, vëgnel endô motü da jì le program sportif ”Programma 
Generale”, por mitans y mituns nasciüs danter le 1999 y le 2006. La pröma encuntada è 
en lönesc al 1. de messé ales 10 ete dal ćiamp dal sport, olache al gnarà inće tut sö les 
iscriziuns. Por enformaziuns plü avisa podëise telefoné a Marco dal Pech al 338/4274261.

Dotur: Le dotur Aldo Marcocci lascia alessëi che al sarà demez en vacanza dai 1. ćina ai 
5 de messé. Empede ël saràl la doturia Mahlknecht, che an po contaté al 0474/523018 
o 349/0667034. Ara pîta chisc orars de ambulatore: Lönesc: dales 8:15 ales 9 ta 
Longiarü, dales 15 ales 17 sö La Val; Dédôlönesc: dales 16 ales 17:15 ta San Martin; 
Dédemesaledema: dales 8:30 ales 10:30 sö La Val; Jöbia: dales 9 ales 11 ta San Martin; 
Vëndres: dales 8 ales 9 ta San Martin y dales 10 ales 11 sö La Val. Tlò Al Plan saràra le 
dédemesaledema dales 15 ales 17.

AODANZES: Döt le bun, sanité y benedisciun a
Carla Kastlunger *24.06.1932 - Maria Comploi *25.06.1924

Paula Kaneider *27.06.1931
y a düć chi co à santennom y complësc i agn cöst’edema

Chël co perd söa vita por Gejù, la salva!
Dal vagnele dô San Luca, 9, 18 - 24
Os endere, por chê m’aratëise pa os? Pire à respognü: Por le 

Messia de Dio. 21Sön chëra ti àl proibì dassënn da ti al dì ennant 
a zacai. 22Y al à enjunté: Le Fi dal Om messarà patì trep, gnarà 
refodé dai plü vedli, dai sorastanć dai prêi y dai stüdiês dla lege; 
al gnarà copé y le terzo dé ressoriaràl. 23A düć ti dijêl: Chël co ô 
ester mio discepul, chël s’an desdìji de sè enstës, tòli vigne dé 
söa crusc sön ël y mo vëgni dô. 24Deache chël, co ô salvé söa 
vita, la pordarà; mo chël, co pordarà söa vita por mè, la salvarà.

Parora dal Signur. - Lalt a té, Gejù Crist!

Fà pêsc con te enstës
Azetete desche t’es!
Làscete tó sö dai atri, inće dal Pere dal Cì,
desche t’es! Spo saraste encontont y te
sontiaras la pêsc. Na pêsc co n’è nia mâ
scrita sön le papier, mo na pêsc co vir te to cör!



La comunité ti fej les mius aodanzes ai nüc
Luca Complojer y Sylvia Rungger

co se dij de sciö dan da Chël Bel Dio.
Che la benedisciun de Dio i acompagnëii.


